Legebiltzarreko Erregelamenduaren 114. artikuluan ezarritakoa betez, agintzen da Nafarroako Parlamentuko Aldizkari Ofizialean argitara daitezen “Arauak, Gure gizarteko mugikortasun-beharrizanak eta, bereziki, Nafarroako garraio-beharrizanak aztertzeko Lantaldearen barne-funtzionamenduari buruzkoak”, zeinak 2016ko apirilaren 5ean eginiko bilkuran onetsi baitzituen lantaldeak. Hona testua:

“Lehena. Lantaldearen xedea da gure gizarteko mugikortasun-beharrizanak eta, bereziki, Nafarroako garraio-beharrizanak aztertzea.

Behin Lantaldearen txostena eginda, Legebiltzarreko Mahaiari igorriko zaio, boto partikularrekin batera –baldin eta halakorik aurkezten bada–, izan beharreko ondorioak izan ditzan.

Bigarrena. Hona Lantaldea osatzen duten foru parlamentarien zerrenda: 

Carlos García Adanero jauna
(UPN parlamentu-taldea).
Ordezkoa: Luis Zarraluqui Ortigosa jauna.

Jokin Castiella Imaz jauna
(Geroa Bai parlamentu-taldea).
Ordezkoa: Virginia Alemán Arrastio andrea.

Aranzazu Izurdiaga Osinaga andrea
(EH Bildu Nafarroa parlamentu-taldea).
Ordezkoa: Adolfo Araiz Flamarique jauna.

Carlos Couso Chamarro jauna
(Podemos-Ahal dugu parlamentu-taldea).
Ordezkoa: Rubén Velasco Fraile jauna. 

Guzmán Miguel Garmendia Pérez jauna
(Nafarroako Alderdi Sozialista parlamentu-taldea).
Ordezkoa: Ainhoa Unzu Garate andrea.

Javier García Jiménez jauna (Nafarroako Alderdi Popularreko foru parlamentarien elkartea).
Ordezkoa: Ana Beltrán Villalba andrea.

José Miguel Nuin Moreno jauna (Izquierda-Ezkerrako foru parlamentarien elkartea).
Ordezkoa: María Luisa de Simón Caballero andrea.

Hirugarrena. Lantaldeak Carlos Couso Chamorro jauna hautatu du lehendakari, zeina, kasua bada, lantaldeko kiderik adintsuenak ordezkatzen ahalko baitu. Lantaldeari laguntzen dion legelaria ariko da idazkari, edo bestela haren ordezkoa.

Laugarrena. Lantaldeak boto ponderatuko sistemaren bidez hartuko ditu erabaki guztiak. Horretarako, kide-eledun bakoitzak, bere parlamentu-taldea zenbat foru parlamentarik osatzen duten, horrenbeste boto edukiko ditu.

Bosgarrena. Lantaldeak laguntza eta lankidetza eskatu ahalko dizkio Nafarroako Gobernuari, eta, Legebiltzarreko Lehendakaritzaren bidez, egoki jotzen dituen kargudun eta funtzionarioak lantaldera etor daitezen eskatu ahalko du, edo beharrezkoak diren txostenak egin daitezen. Orobat eskatu ahalko du arlo horretako beste pertsona eta aditu batzuk ere etor daitezen.

Seigarrena. Lantaldeak lanerako plan bat onetsiko du, non lantaldearen lanak behar bezala egiteko beharrezkotzat jotzen dituen agerraldi eta jarduerak adieraziko baititu. Plan hori Legebiltzarreko Mahaiari jakinaraziko zaio.

Zazpigarrena. Lantaldea gehienez ere hiru hilabetez ariko da bere eginkizunetan, eratze-egunetik zenbatzen hasita, eta hori ez da eragozpen izanen kasua bada luzapenak ezartzeko.

Zortzigarrena. Erabaki hau Nafarroako Parlamentuko Aldizkari Ofizialean argitaratzea.

